
Efni: Umsögn um áform um breytingu á lögum um menningarminjar, S-13/2025.  

Þann 3. febrúar sl. var birt í  samráðsgátt stjórnvalda tilkynning um áform um 
breytingu á lögum um menningarminjar. Óskað var eftir umsögnum um áformin, 
m.a. frá Sambandi íslenskra sveitarfélaga.   

Í samráðsgátt kemur fram að í áformunum sé lagt til að endurskoðað verði ákvæði 
um umsagnarskyldu húsa í lögum um menningarminjar nr. 80/2012.  

Samkvæmt áformunum er lagt til að endurskoða ákvæði um umsagnarskyldu húsa 
en árið 2022 var viðmiðunarártali breytt úr 1925 í 1940 og hefur sú breyting reynst 
íþyngjandi fyrir húseigendur, Minjastofnun og byggingarfulltrúa sveitarfélaga. 

 

Almennt um áformin  

Í stefnumörkun Sambands íslenskra sveitarfélaga er m.a. að finna eftirfarandi 
áhersluatriði sem tengjast skipulags- og húsnæðismálum:   

6.1. Sambandið skal beita sér fyrir einföldun löggjafar, ferla og samráðs í skipulags- og 
byggingarmálum. Áhersla verði lögð á að samþætta og stytta ferla og gera þá stafræna 
og auðskiljanlega fyrir almenning.  

Almennt telur Sambandið áform um breytingar á lögum um menningarminjar 
samrýmast vel þessum þætti í stefnumörkun Sambandsins. Fagnar Sambandið því 
framkomnum áformum og álítur að tillögurnar muni ef þær ná fram að ganga, hafa í 
för með sér jákvæðar breytingar fyrir sveitarfélögin sökum þess að með því að breyta 
viðmiðunarártali mun álag á stjórnsýslu minjamála og  sveitarfélaga minnka. Skýrist 
þetta af því að í fleiri málum verða lögboðin skref stjórnsýslunnar færri og biðtímar 
afgreiðslu munu því styttast.   

Byggir þetta einkum á því að samkvæmt 2. mgr. 30. gr. laganna ber 
byggingarfulltrúum sveitarfélaga að fylgjast með því að eigendur húsa og 
mannvirkja, svo og forráðamenn kirkna leiti eftir áliti Minjastofnunar áður en leyfi er 
veitt til framkvæmda. Með því að undanskilja tæplega fimm þúsund fasteignir undan 
skyldubundinni umsögn Minjastofnunar mun eftirlitshlutverk byggingarfulltrúa 
vegna þessa verða einfaldað nokkuð og umfang eftirlits minnka.  

Það er ljóst að áform um breytingar á ofangreindri löggjöf samrýmast vel stefnu 
Sambands íslenskra sveitarfélaga og hagsmunum sveitarfélaga hér á landi. Leggur 
Sambandið því eindregið til að lögum um Menningarminjar verði breytt í samræmi 
við áform þessi.   

  



 

 2 

 

 
Virðingarfyllst 

